
Dieđut divššohasaide, geaidda dahkko

KOLONOSKOPIIJA - GASSAČOALLEISKKADEAPMI

Dutkamuša ulbmil lea čielggadit, leago gassačoalis váddu. Dat dahkko soddjilis bohcciin (kolonoskohpain), mii jođihuvvo bahtačoali ja gassačoali čađa, muhtimin gitta sáhpasčoallái. Bohcci čađa sáhttá dárbbu mielde váldit vuohčče-cuozzaiskosiid. Iskkadeapmi sáhttá unohastit. Jus orru unohas, sáhttit cirgguhit dutnje dálkasa mii lidne bákčasiid. Dalle fertet iskkadeami maŋŋá vuorddestit veháš, itge sáhte šat vuodjit biilla dan beaivve. 
MO RÁHKKANIT ČOALLEISKKADEAPMÁI

Lihkostuvvan iskkadeami eaktun lea, ahte fidnet čoali guorranit vuđolaččat. 
VAHKU OVDAL ISKKADEAMI

Divššohasat, geaid gassačoalli iskojuvvo, eai galgga leat maŋimuš 7 beaivvi áigge fitnan røntgenis, man olis lea geavahuvvon kontrástaávnnas. 

Maŋimuš vahku ovdal iskkadeami ii oaččo maid geavahit tableahtaid, main lea salisylasivra (Asetylasalisylasivra, Dispril, Globentyl, Globoid, Albyl -E, Novid), ruovdetableahtaid iige eará preparáhtaid, main lea ruovdi. 
Maŋimuš vahku áigge ovdal iskkadeami it galgga borrat joŋaid, gáiccamurjjiid, luopmániid, viidnemurjjiid, kiwi, kárveniid ja gordnegaraid.
Váldde dábálaš dálkasiiddát dego lávetge,
EARRET:
Baikka dibmenávdnasiid (omd. gordneskahposat, fiiber-tableahtat, Lunelax, Metamucil, Inolaxol, Vi Sibelin, ”loppefrø”, Granulux ja beallemassiepmanat) leat gildon 7 maŋimuš beaivvi ovdal iskkadeami.

Jus dárbbašuvvo
Geavat baikkihandálkasiid daid sajis.

Du iskkadeapmi eaktuda čoali dievaslaš gurrema. Oastte 4 páhka Klean-prep dálkasa lagamus dálkkasgávppis, dahje diŋgo dan jus du ruovttubáikkis ii leat dálkkasgávpi.
GEAVAHANRÁVA

Geahca brosjura Klean-Prepa birra

Ieš iskkadanbeaivve:
Juga ain ollu čáhcenjárbes golgosiid.

Spesialistadoavtterguovddážis leat beaivválaččat ollu iskkadeamit ja guhkes vuordinlisttut. Danin lea mávssolaš, ahte boađát rievttes áigge ja almmuhat jus it beasa boahtit šihttojuvvon áigái. 

Divššohasat, geat maŋŋonit almmutkeahttá, sáhttet báhcit maŋimužžii dan beaivve, dahje oažžut ođđa áiggi eará beaivái. 

Dearvvuođaiguin

